
Jeju” Boin: Dang:

He: Lacid mougsoug” pug gi Lacid byumyu” yi dangain”
bang: shidre” gyi: sheing: kangso’ gyung: khyoo: nghoid da.:.
He: mougsoug” pug gi Myenmung” Asuya” lhid” cab’ shu”
phung: yo’ Unicef mo vhu” she: Iho: pang” thug ziyo’ Ihid” to”
da” Mougsoug” pug nghoid da:.

He: mougsoug” pug bui” wa shid mo ngei sheing: jonu” -
yoem: vhoo” yo’ bo pang” lhid” da” myhi’ phoo’ yi dangain”
bang: ri atho’ tid jeju” boin: da: o0”.

He: mougsoug” pug gi Lacid byumyu” yi da” juyhi: gyung:
Khyoo: nghoid ziyo’ dakhyoo” ti” bo pang” thug wa bang: - ci:
yhung: loo” wa bang: dangain” bang: ri atho’ tid jeju” boin:

kaid 0”.

Vhu” Jhung:

Lacid Lhid” Cab’ Yo’ Sam” Void Jhung: Shoem:

Taidkung” Myidkyina

Akhyoo” Shed

Jhau” Being: Dang: Vhu” Soug” Myo,
1-2 Phajhi” Khyoo: 2-4

11-12 Makhoin” Khoin” Khyoo: 22-24

17-18 Nghang” Pho’ Khyoo: 34-36
19-20 Myhi’ Phoo’ Jhedmyid 38-40
21-22 Yhoem: Khyoo: 42-44
23-24 Tam” Gyoo: Ca” Khyoo: 46-48
25-26 Ngoo 50-52
27-28 Yoo Yhe: 54-56

29-30 Lashab Shi” Khyoo: 58-60



Jhau” Being: Dang: Vhu” Soug” Myo,

31-32 Shi” Coug: Shi” 62-64

Jhoug” Khyoo” Shed 99-103

Jhau” Being: (1)

1. Dang: ji ziyo’ dang: myid: joem.

Yang” nyid la”. (jhoug” phoo’/ jhoug” myhi’)
Yang” nyid la” jungnu” yi.

Re” myeing khasu” ga.:.

Nga” myeing gi____ ga: zi nghoid.

Re” kang: khamyhoo’ zain nghoid la”.

Ngoo kang: (6) zain boo bye: da:.

Nang nyid voogung myeing kha: moo:/myeing khasu” ga: khe: la”.
Ngoonu” voogung gi ga: zi nghoid.
Re” myhi’/ phoo’ myeing gi khasu” ga.:.

Aba” myeing gi ga:.

Ayhed myeing gi ga:.

2. Zei: wa moo” z00” yi.
too - to’ yab we’
zhung:

loo

loo



Dang: vhu” - Phajhi” Khyoo:
3. X0’ mhoomyid:

Yang” Yang” Zain: Zain: Phajhi” Jhau”

4. Nyang: tu: nyang: Ihid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

5. Makhoin”.

Jung do, yhe:
Sa sa lhe” byen cang” yi
Jung do, yhe: phaji” se’
Phaji” se gyi: sheing wa.

Maug: myid moo: nyid pyo: wa.



Jhau” Being: (2)

1. Dang: ji ziyo’ dang: myid: joem.

Re” da: jung myeing gi khasu” ga..
Nga” jung myeing gi ga zi nghoid.

Akhid” nang khamyhoo’ zhang’ moo jung do, nyid.
Akhid” ngoo gi dazhang’ moo do, nyid.

Re” mungnham: yi khamyhoo yug nghoid da:.
Nga” mungnham: yi gi yug, nghoid da:.

2. Zei: wa moo” z00” yi.

byam we’

dayoeb lheing: we’
lo, baid baid we’
lo, tu: we’

3. Dang: khoin” yi.
vhu” loem - nu: khyab
myo, jid” - nhoo:
nhoid - xam:

am: cam” - zei - yhoo:



Dang: vhu” - Phajhi” Khyoo:

4. Tam” gyo: mhoomyid:
Phajhi” Yoem: Kaid Su: Gyi Sheing:

Shid phyang” dalheing: ri: gyid lang yam: moo: yhoem: nu” daloem: jo, ga:.
Hau: yhoem: nu” moo: gye: mang: bye: da” phyid” mang: dayug, nyid ga:. Nyang:
gi gyo, khu: nghang” pho’ shoo” zo: lho: gyo, yo’ nghang” pho’ ri voomoo” khyoo:
Ihoung lo” oung” ga:.

Danyid” rigi gyo, lo” oung” Iho: yhoem: khyoo: doem phang: lo da”
khyoo: ayam: moo: nu” ngha’ dayug, ngau nyid ziri: myang ga: . A wei: ayam moo
yu” ri hang” we’ amyang yoomo hau: zoonu” ri joem” moo koid: kaid voin kho’ ga:.
Gyo, u we’ jhoug zho” ga:. Zoonu” nya: yhed doem thu’ loo lang” doem byid: kaid
wa ga: myid nyid da:. Nghoid loug we’ zoonu” za: dagyi: lo zoonu” nya: yhed gi:
athu’ loo loo: nghoid ga:.

Zain void lid: myang” loo lang” hau: zooshang: gi gyi: loo bye: yoomo
jung do, wa da” ayo, ju” loo bye: ga:. Hau: aphyid” ri we’ nga” yhed ein: datid ga:.
Yhoem: yo’ jung gi vi: yoomo jung yhe: jung loo ayo” di” nghoid ga:. Hougsu” yoo-
mo aphyid” nyang: se da” Ihid” cab yo’ za: hau: zooshang: ri nghab jhau” Ihid”
jhau” nyid ga:.

Zooshang: zoo: we’ myid loem” tung” bo cang’ nghab zhang: lhid”
zhang: yoomo Ihid” cab gye se loo bye: ga:. Hau: tho’ gyi: loo lang” nyang: za: jung
khyoo: yhe: do, nyid bye: da:. Mougsoug” phajhi” yoem: kaid lho: gye bue” da”
zooshang: bue” lo ga:.

Subi” azhang” myhi: jhung: shug aja: ja: yo” subi” shid moo: bug thu’
sheing” jhu” da” su: bue” lo ga:. Nyang: gi: nya: yhed mang zoo: ri shu” Iho: voo-
moo” zeing khyoo: l0” nyid ga:. Byu nyid byu yab we’ gyi: sheing: loo bye: ga:.

Dang: myid.:.
1. Phyid” mang: gi: cenoem moo” koid zo: ga:.
2. Gyo, yhe: oung” Iho: doem lo ri cenoem myang ga:.
3. Zooshang: ri: cenoem zho” ga:.
4. Zooshang: ri lhid” cab hang” shi” jhau” byid: ga:.
5. Khate” da” su: bue” lo ga:.
6. Phyid” mang: mitang: khakhyoo: nyid loo” ga: Iha”.

5. Nyang: tu: nyang: lhid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) Ihid” wa.

6. Shid jhoug” being: mo makhoin” (angh) dang: khyang” xo’ jhoug” wa.



Jhau” Being: (3)

1. Dang: ji ziyo’ dang: myid: joem.
Nang yang” zain: la”.

E” yang” da..

Kaja bye: . Myid: apyoo: da:. Ngoo no da:.
Nang voem: zoo: bye: la”.

Nang ce: zoo xuen” yhung zoo: la”.

2. Zei: wa mooO” zo0” yi.
zhung: we’

too we’

lo, zhoem’ we’

lo, loem: we’

3. Dang: khoin” yi.
katho'’

leung zeing:

lo, pu’

lo, nyhoug”

voem: doug:

phyid” deom:



Dang: vhu” - Yang” Zain: Khyoo:

4. Dang: Khyang”

Yang” Zain: Wa

zoo shi” a zoo: lo, shi” cid”

bain doem zoo: lang” doem cid” ca”
yung” yung” dang dang cid” zo: zi
yang”yang” zain: zain: nyid pyoo: wa
yang” zain: nyid lang” noo boug: ve:
mMOo0” z00” jid: z00” oung: myug, wa.

5. Nyang: tu: nyang: lhid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) Ihid” wa.



Jhau” Being: (4)

1. Dang: ji ziyo’ dang: myid: joem.

Nang yang” zain: la”.

E” yang” da..

Kaja bye: . Myid: apyoo: da:. Ngoo no da:.
Nang voem: zoo: bye: la”.

Nang ce: zoo xuen” yhung zoo: la”.

2. Zei: wa mo0” zoo” yi.
lo, kung” shoid lheing: we’
lo, yoo shoid lheing: we’
lo, tu: we’

lo, khyoo’ we’

3. Dang: khoin” yi.

coug’ noug”

tang” poug”
khyid: myo, pyoin:
khyid: voo:

Khyid:

khyid: nyhoug”



Dang: vhu” - Yang” Zain: Khyoo:

4. Tam” gyo: mhoomyid:
Kyang:

Seyoo voogung daloem: moo: mocid” Sarama dayug nyid. Voogung byu yigi
phajhi” ju” yhi: asi lasi lajhang: moo: thang: gyo” nyid da” voogung nghoid ga:.

Byu shid: byu noo: bui” lang” yu ngaid: join: ngaid: za: dajho: nyid ago”.
Danyid” ri: Bain: Gyoo: da” nya: yhed gi: suid” dug, coid no bue” loo yoomo mocid”
Sarama ri: yhe: khe: Iho: mocid” ya: byid: da:. Nghoid loug we’ gye myang” sho’
no myab agi bue” nyid da:.

Hougsu” yoomo voobyu yigi join: Ihang: ca” - yu koug” ca” aja: ja: re” tid
ago”. Nghoid sho’ loug we’ Bain: Gyoo: gi hau: ziri: aloem” Sarama byang” byid:
lang” gi wa ziri myid loem nyid da:. Danyid” danyid” myang” loo lang” Bain: Gyoo:
nya: yhed noo: ge loo bye: ga: voogung byu yi gi gye mau” ziyo’ Sarama ri re”
myid: ago”.

Sarama gi gye gau ziyo’ voobyu vyi ri tid zigi Bain Gyoo: da” nya: yhed no zigi
Kyang: ngaid yoomo nghoid ga: tid da:. Ce: yu ce: join: we’ angaid. Hougsu” yoo-
mo kyang: angaid wa shid re” kyang: lhung thoung: lho: yhoeb ca” khyoo: tid kyo”.
Kyang: amyo: je loo wa shid re” ynoem: yam yhoem: gei: shoem” shung: ca” -
gyid teung to” da” khu’ - voo toem - voo thang: joem ri: foid khyo, pyam’ byid: ca”
khyoo: tid kyo” da:.

Voobyu yi we’ gye se gyo: lho: kyang: ngaid jang” mo loid sho’ Ihid zed”
nyid yab nyid boem abye: go” byushid: byunoo mo we’ loid - ngei pyo: yang” zain:
lo boem bye: ga:.

Dang: myid:

1. Lasi’ lajhang: ju: yhi: ase’ da” pyaid ri byu shid: byu noo bui” lang” ciwim
ga: dla”.

2. Bain: gyoo: nya: yhed ciwim no lo ga..

3. Bain: Gyoo: nya: yhed khasu” koid ri doem ge lo ga: la”.

4. Yhoeb ri khasu” yhoeb ca” ga: 1a”.

5. Kyang: aje: loo wa shidre” khasu” koid ca” ga..

6. Voo byu yi khasu” nyid yab yhe: boem ga: 1a”.

5. Shid jhoug” being: mo makhoin” (angh) dang: khyang” xo’
jhoug” wa.



Jhau” Being: (5)

1. Dang: ji ziyo’ dang: myid: joem.
Nang yang” zain: la”.

E” yang” da..

Kaja bye: . Myid: apyoo: da:. Ngoo no da:.
Nang voem: zoo: bye: la”.

Nang ce: zoo xuen” yhung zoo: la”.

2. Zei: wa mo0o” zoo” yi.
vhu” loem nghui” we’
vhu” loem lhei’ we’

thang: khyoo: lheing: we’
shid khyoo: Iheing: we’

3. Dang: khoin” yi.
tangkhug

zhung: khug

lung: pa:

boid: khyr’

nayi:



Dang: vhu” - Moug: Voo Ayo,
4. X0’ mhoomyid:
Yoo Yhe:

5. Nyang: tu: nyang: |hid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

6. Makhoin”

Gung shoo” suid” shoo” yung” loo wa shidre”
Shi” cang: joeb yo” zoo: byid: ca”
Hug: lang” za: nyha” gung du: khoug: moo:

Yung” gyeing” da” suid” ri yo” yu wa.

Shi” Thang” shi” - Shi” koo: shi”
Lo foem shi” - Lashab’ shi” nhoid’ khyoeb’ bu we’ jo,.

10



Jhau” Being: (6)

1. Dang: ji ziyo’ dang: myid: joem.
Ayi” nab kyoo’ nang kha: moo: loo” kho'.
Ayi” nab kyoo’ nang ci: zei: kho' da:.
Khid” nyid” nang ci: koid wa la”.

Nab kyoo’ nghoid lang” nang ci: koid wa la”.
Asi’

2. Zei: wa mooO” zo0” yi.

thu: khyr

thu: moo:

toin” we’

yu” we’

3. Dang: khoin” yi.

phyang” shoem” deing:

mhoidkhoid pung”

gyidyam:

gyigkhu’

gyidyam: ki” jang:

gyid oug” myhid”

11



Dang: vhu” - Moug: Voo Ayo,

4. Tam” gyo: mhoomyid:
Yoo Phug Yo,

Dalheing: ri: voogung daloem: moo: nya: yhed ayoo” lo: da” coug”
phoug: da phatang: nyid ga: . Nya: phatang: gi: zhung” zoo: zhung”
shug ziyo’ yoothung” yoogu: koid zo: lho: nyid yab kang: so’ dei nyid zi
nghoid. Nya: zoo: myeing gi: Mang: Voin ga..

Zain vang lang” nya: phatang: gi: thang: zain zoo: wa shidre”
yoothung” zei shid” loo” bye:. Mang: Voin gi jungnu” nghoid yoomo
jung do, yhe:. Nya: ba” gi: yoothung” moo” nyid” khang” nyid” yoot-
hung” phug yhe: nyid ga:.

Gug, zhung” yo, ju” loo bye: yoomo nya: ba” gi: anoo: ayab moo”
z00” moo yoem: kaid nyid zi nghoid. Moug: gye: vo da” danyid” ri:
moug: vo yoomo moo” zei: nyid zoore coid leung loo” khare” ga:. Yoo
kyoo” cang” yi myang Iho: mocid” yung” khyoo: shu” yhe: boem ga:.

Mang: Voin gi: nya: ba” da” akhyoo: ri: shoug” gyoo: lang” gye
seing” kho” ziyo’ nya: ba” jhang tang” yhe: |ho: myid amyoo: wa
shidre” yoem: byid: ga:. Hau: thang: nyid” mo Mang: Voin gi: nab soin:
myen” thang: nya: ba” da” moo” zoo” moo: vang zei:. Myen” ri nya:
ba” ri: yu” coug: Iho: nyid” rigi jJung yhe: gye yoem: kaid nyid ga:

Da - eig nyid” ri nya: ba” noo: ge loo bye: ga:. Gug, zhung” wa
shidre” we’ ri ri nyang: nghoid jo, bye:. Nya: ba” gi: nheigbo loem: lug
ung: gyeung: da” nya: zoo: Mang: Voin ri: yu” Iho: gye myid pyo: nyid
bye:.

Dang: myid.:.
1. Mang: Voin gi nya: yhed ayoo” ga: la”.
2. Mang: Voin phatang: ce: ja: koid zo: lIho: nyid ga:.
3. Nya: ba” gi ci: bue” ga..
4. Mang: Voin nya: ba” no zi kha; ayo, ri nghoid ga.:.
5. Nya: ba” no nyid uri Mang: Voin gug, yo” zhung” sho’ khasu” koid ga:.
6. Nya: ba” noo ge loo lang” gug, ayo” zhung” shi” ga: la”.

5. Nyang: tu: nyang: lhid” mhoomyid:- jung zoo: yi dang: vhu” yo’ xo

da: vho: solhoo: soi” wa (angh) lhid” wa.

12



Jhau” Being: (7)

1. Dang: ji ziyo’ dang: myid: joem.
Zhung: khug kha: moo: nghoid.
Zhung: khug jo, la”.

A Bung: nyid la”.

Nyid da:.

Anyid.

2. Zei: wa moo0” z0o0” yi.

lheing: we’

cid” we’

boid we’

3. Dang: khoin” yi.
thung: nghui”
mougsoug” pug
khetain:

pe: tain:

boidkhyi’

13



Dang: vhu” - Pang” Go”

4. Makhoin”
Myeing Khe:

Ne" Myeing Khasu"

Ne" da: myeing gi

Khasu" ga: zi la"
Nga" da: myeing gi
Labyu ga: su: nghoid
Oh ..... gye pyo: da..

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

14



Jhau” Being: (8)

1. Dang: ji ziyo’ dang: myid: joem.
Mougsoug” pug jo, la”.

Jo, da:. Ajo, da:.

Boem Yeing” jung re” la”.

Ari” da..

2. Zei: wa moo0” z0o0” yi.
yu loo we’

doem too” we’

kuid: ci: we’

doem khyo, too” we’

3. Dang: khoin” yi.
kyang'’

bain: oug”

khoem?”

khoem” zoo:

15



Dang: vhu” - Pang” Go”

4. Tam” gyo: mhoomyid:
Pang” Go”
Dalheing ri: Mang: Ku” ga: su: dayug, nyid ga:. Mang: Ku” gi: myhi’ phoo’ a
yoo” dayug, kyeing” nyid su: nghoid. Danyid” ri: dalheing: subi” ri ayoo” pang” ri
nyang: myid apyoo: ase nyid bue” da:.

Nyang: gi: moo” zoo” yhe: loo” da” khyoo: moo: zooshang: dayug, ngau
nyid zi myang. Hau: zooshang: gi myab myab ayo” soo” jung thang: gi gyo” loo”
nyid yoomo ngau nyid zi nghoid Mang: Ku” hau: zi si lang” bau: ci: kho’ lho: jung
moo yhe: di” byid: kaid.

Dalheing: ri we zooshang: da phung: gyid lang moo gyid lhu” Ihu” vhu” jang”
myu: gyo” lo” nyid boem ziri nyang: myang lang” myab myab tang” yhe: Iho: yhe:
xue: da:. Zooshang: yi we’' gyoug dain ziyo’ yheom: khyoo: tang” phang: loo”
khare”

Thang danyid” ri: Mang: Ku” gi yoo khyo” doem lo khyoo: moo: rheing” koin”
nyid da” zoolu: zoo: gi Nu: dadu: akhyeing” yoomo gye koin” yau nyid uri moug:
we’ coid lo nyid bye:. Houg lang” Mang: Ku” gi dashoid moo ngoo: bo lang: ba ga:
tid Iho: Nu: ri khyoid pyam lho: ju” sho’ nyang: rheing” bo lang: da:. Zoolu: zoo:
we’ gye jeju” boin: nyid bye:.

Danyid” ri voogung moo: Mang: Ku” ri hang” we’ azheung: myang boem loo:
ga:. Hougsu” yoomo zooshang: dayug gi Mang: Ku” yhoem: khyoo: yhe: yu” ri
aboin: asoo” no nyid ziri yhe: myang. Ludaid yi jhang hain: hain: lo” tang” tid Iho:
Mangku” ri mocid” byang” byid: boem ga:. Zooshang: yi we’ Mang: Ku” noo youg”
youg” yoem: abo ein: nyid uri ca” zi aboo: loo: sho’ yhe: dei byid: boem ga:.

Mang: Ku” gye myid pyo: zooshang: yi we’ gye myid pyo: nyid ago”. Pang”
go” thug go” ga: zigi gye myid pyoo: jang: nghoid da:.

Dang: myid:

Mang: Ku” gi danyid” dalheing: subi” ri ayo” pang” ri nyang: ci: bue” ga:.
Ngau nyid zooshang: ri khasu” koid ga: la”.

Zooshang: daphung: gyid moo ciwim ga:.

Mang: Ku” gi subi” yau khe” nyid uri khasu” koid ga:.

Mang: Ku” ri hang” yhe: myang la”.

Mang: Ku” noo yau” yau” nyid uri hang” bang: yhe: pang” dei byid: ga:
la”.

oubhwnE

5. Nyang: tu: nyang: lhid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) Ihid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (9)

1. Dang: ji ziyo’ dang: myid: joem.

A Lang” kha: khyoo: loo” wa la”.

(bang: zo: khoem” khyoo: loo” wa)

A Lang” kha: khyo: doem lo la”.

(bang: zo: khoem” khyo: doem lo)

A Lang” kha: khyo: loo” kho' [a”.

(bang: zo: khoem” khyoo: loo” kho’ da: )

2. Zei: wa moo0O” z0o0” yi.
myhid” we’

phang’ we’

nghoeb we’

doin: we’

3. Dang: khoin” yi.
tangkhug’ tho’
tangkhug vhoo:
tangkhug ayam

agung moo

Dang: vhu” - Zoo: Shug
4. X0’ mhoomyid:

Yoo Zei:

5. Nyang: tu: nyang: lhid” mhoomyid:- jung zoo: yi dang: vhu” yo’ xo’ da: vho: sol-

hoo: soi” wa (angh) Ihid” wa.

6. Dang: Khyang”

Xo0” Cau:
cau: cau. re xoo” cau: rhe”
Z00: nau tung” x00” cau: ga:
cau: cau: zoo: gye cau: zi
cau: mo cau: cau: cau: zoo:
cau: a cau: zi tu’ zoo: ca”

Jhau” Being: (10)

1. Dang: ji ziyo’ dang: myid: joem.
Boem Myoo: ci: koid nyid la”.

Boem Myoo: khyoo: so” nyid da:.
Boem Myoo: zo: nyid da:.

Boem Myoo: yhoeb jo, da:.

Boem Myoo: mougsoug” nghab nyid.

2. Zei: wa mooO” z0o0” yi.
do, we’

gyoo” we’

zhung: we’

to’ yab we’

goeb we’

3. Dang: khoin” yi.
ngo, myhoug

shi” coug: shi”
lamung shi”

makho” shi”

Dang: vhu” - Zoo: Shug

4. Tam” gyo: mhoomyid:
Zoo: Shug

Byu da” gung du: moo: dei loeb, kangso’ dei wa shidre” gi zoo: shug
yhouggyen: zi nghoid. Nyid gi yab ge da” di zoug: yigi zoo: shug ri gi gi ngham”
zoo: - sho” jhen: bang: nghoid rigi ge bue” khyo” zoo: shug Iho: kang: so’ dei nyid
boem.

Di zoug: moo” La Soug: gi: ngei sheing: jo, nu” a tho’ tid yoo” nghoid loug:
anghoid boin: sho” jhen: yau: khi” shoug” bang: ri: nheig khyeug pang” thug se’
da” Di zoug: nghoid da:. Danyid” ri di zoug: La Soug: gi zoo: pui” shug’ pui” koid
ga:. Nghoid loug nyang: gi: byencang” di zoug: yi ri akhi: - yoo” bang: jo, bang: ri:
akhi: sho” jhen: youg: khi” asho” ajhen: bang: ri: khi: zho” da:.

Hau: khyoo: ri byencang” yi shoug” gyo: lang” gye mau” boem da:. Asho”
ajhen: bang: koem gi di zoug: La Soug: ri gye jeju” boin: Iho: pyo: nyid ago”. Abain
zo: da” zoo: noem ri yhoem: khyoo: we’ doem dang: l00” sho’ doo” zhoo” doo” hug
kaid.

Hougsu” yoomo di zoug: La Soug: gi da nyid” tho’ danyid” je je wigi yoo”
z00: yoo” shug lo da:. Xo' Iho: we’ ayoo” ajo, bang: ri pang” thug nyid da:.

Dang: myid:
1. Yoo” zoo: bang: zooshug ri khasu” zo: ga..
2. Sho” jhen: bang: gi zooshug ri khasu” zo:.
3. Di zoug: Lasoug: gi zoo: pui: shug pui: hang” ri khi: zho” ga..
4.Y00” zoo: bang: ciwim mau” boem ga..
5. Sho” jhen: bang: hang” ri jeju” boin: nyid ago”.
6. Di zoug: Lasoug: xo’ Iho: ci: doem koid nyid shi” ga: 1a”.
5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (11)

1. Dang: ji ziyo’ dang: myid: joem.

ngo, myhoug ngham” la”.
ngo, myhoug avhoo: la”.
khaja: shi” je vho:.

2. Zei: wa moo0” z0o0” yi.

dang we’
Ki” we’
boug: we’
vu, we’
aboo
voin we’

3. Dang: khoin” yi.

coug: da:
jhin: da:
kho” da:
phyeig da:
pain: da:

Dang: vhu” - Makhoin” Khoin” Khyoo:

4. Makhoin”
As00” Zhang: Shang

1, 2, 3, 4, 5 lo, dalheing: tu:
6,7,8,9, 10 lo, baid’ baid’ Iho:
Gung ri: Iheing: kaid shang.

5. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

Jhau” Being: (12)

1. Dang: ji ziyo’ dang: myid: joem.

ngo, myhoug acoug: la”.
coug: da:.

ngo, myhoug ajhin: la”.
ajhin: da:.

2. Zei: wa moo0” z0o0” yi.

yhoem: pain thu’ we’
akhoug: vang we’

dain: dain: loo” we’
Lokung” - loyoo guid” we’

3. Dang: khoin” yi.

jung yab - jung - namdoem:

yhoem: - voo

mocid rung” - myi: rheing” noo: jang:
kid” yhoem:

bain: khyam:

lhu: joyoo - dang” geung” lhu: jang:

Dang: vhu” - Makhoin” Khoin” Khyoo:
4. Tam” gyo: mhoomyid:

Ji: Khoin” Seing: Sang” Pu

Shid Phyang” dalheing: ri Sang” Pu ga: da” zoomyi: zoo: dayug, nyid ga:.
Sang” Pu gi: zhang” zhang” yang yang da” su: nghoid ga:. Jikhoin” khoin” ri we’
thui: gye gyo: pyo: zi nghoid ga:.

Houg: yoomo Sang” Pu gi pui: khang” moo” moo jikhoin” cang: khoin” yen”
zi nghoid ga:. Nyang: gi jikhoin” khoin” ri go” nhoin’ ziyo’ zhang” zhang” yang yang
khoin” yoomo hang” we’ gye nau gyo: - gye nau yu” ago”. Sang” Pu jikhoin” seing:
bue” loo bye: ga:. Houg lang” Sang” Pu gi nghoid boin: lo da” myid bo lo ga:.
Nyang: tho’ bue” zi hang” aboo loo: ga: myid nyid ga:.

Danyid” ri pui: daloem: moo: jikhoin” khoin” wa shidre” khe: boem ga:.
Sang” Pu gi hau: pui: moo: void wa byi: sheing: zeing coeb |ho: void tu’ yu” nyid
ga:. Hau: da” uri nyang: gye jheddab da: lanyhoug: nu” gi nya: byi: thang: moo lo
ze” - lo Ihu: nyid ga:. Hau: ziri Sang” Pu asi yoomo zang” nang: Iho: nung nghang
lang: leung loo” khare” ga:.

Hougsu” leung loo” yoomo nya: khyid: gyau: lho: ayo” yab bue” lo” ga: Hau
pui: moo: Sang” Pu jikhoin” ayo” yhe: khoin” loo: nghoid ga:. Nyang: gye nghoid
boin: lo zi sho’ thu bye: khyoo” nghoid ga: shau” myid Iho: gye: myid nung yo” nyid
bye: ga:.

Dang: myid:
1. Jikhoin” khoin” ri thui: gye pyo: zi hang” ga:.
2. Jikhoin” khamoo: khoin” ga:.
3. Sang” Pu ce: ja: bue” lo ga:.
4. Sang” Pu da” byi: khate” zi nghoid ga:.
5. Sang” Pu ce: noem moo: zang” nang:.
6.Jikhoin” seing: Sang” Pu da” khyid: ciwim lo” ga:.

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (13)

1. Zei: wa moo0” z00” yi.
Byam we’.

Tang” we'.

So0” we’.

Z0” so0” we'.

Myab myab soo” we’'.

2. Dang: khoin” yi.

phyang” gung

Pyiyam - zeing

gainthung: - zoem” lhang:
dungkhoin: - dungkhoin: zeing
jhu:

3. Dang: Kang’ yi.
nu:
du

Dang: vhu” - Pang” thug Akyu”
4. X0’ mhoomyid..

Kangso’ Loid

5. Nyang: tu: nyang: |hid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

6. Makhoin”
Zei: Zoo: Zei: Shug

Zei: zoo: za: shug boem shang
Myhu: zoo: myhu: shug boem shang

(Nyhang” we) #

Jhau” Being: (14)

1. Zei: wa moo0” z00” yi.
So’ she: fang’/ she: thu’ we’.
Nhoid myhid” we'.

Nhoid foo’ we'.

Nu: khyab xau too” we'.

tam” gyo: ci: we’.

2. Dang: khoin” yi.

phyu: - shui:
nyau - no,
ne - mid”
Moug: nyau

3. Dang: Kang’ yi.

bu

ZU:

Dang: vhu” - Pang” thug Akyu”

4. Tam” gyo: mhoomyid:
Byencang” A Gyeing”

Dalheing: ri seyoo daloem: boug tho’ moo: coidbaid zoo: dadu: gi nyang: kyeing”
go” xang” lhu: nyid ga:. Dalheing: dam kyoem: khoug: khyo” Myidkhuid” gi nyang:
ri ngaid zoo: wa shidre” soin lo ga:. Houg lang” coidbaid zoo: gi dalheing: dam ny-
ho: Iho: byencang” yiri pang” thug wa shidre mho’ kaid.

Anam moo: mhain” Iham” zo: nyid da” Nu: gi: shoug” gyo: |ho: yu” kaid.
Kyoem: khoug: mo MyidKhuid” ri myang kaid lang” gyug lho: dalheing: dam tang”
phang: gyoo” kho' ga:. Myang: we’ MyidKhuid” ri myang lang” di” ein: tang” phang:
lo” ga:.

Vu, we’ anam khyo” lid: lo” ri Myidkhuid” ri myang lang” adu: adam nyang:
tang” gyoo” kho’ ga:. Coidbaid nu” gi xo’ Iho: da nyho: nyid shi” Coidbaid nyho:
thui: gi boug khyid: khyoo: nyid da” Lakhuid” shoug” gyo: kaid ga:. Lakhuid” gi
shoug” gyoo: lang” boug: tho' khyoo: tang” do, lo ga:. Kyoem: khoug: mo
Myidkhuid” ri myang lang” nya: leing zeing: moo: tang” lho: byam ngaid kaid ga:.
Myidkhuid” we’ gye no ziyo’ nyho: ngau Iho: tang” phang: loo” khare” ga:. Coidbaid
nu” yhoem: khyoo: doem ju” loo” lang” byencang” yi we’ doem zeung: re” Iho:
dayug, daja: ein: re” tid boem ga:. Nu: gi nang ngoo: ri cikoid akhe: kaid. Nang
ngoori: khe: kaid nghoid ri nga” khyoug: yo’ wigi voem: doug: thoung” phoug
pyam byid: zi nghoid ein: tid ga:.

Myang: doem tid zigi ngoo nghoid rigi nga” da” khyid: yo' nyang: peug lhei”
kaid zi nghoid the ein: tid ga:. Vu, doem nghoid rigi nang ngoori tid kaid khoug:
dalheing: boid, Ihei” kaid ri nyang: boem khyid: khyoo: leung thei” gyo” loo” zi
nghoid ga: tid. Hougsu” tid go” nyid jang” moo Lakhuid” aboo nghoid da:.

Byencang” agyeing” ga: zigi gyeing” nyang: yau khe” nyid da: uri bo pang”
thug su: nghoid da:. Lo, moo” gi: ci: abui” nhoid yo’ za: dang: thui: se yung” zigi
byencang” agyeing” anghoid.

Dang: myid:
1. Coidbaid zoo: kha moo: Ihu: nyid.
2. Coidbaid ri ngaid zoo: wa zi hang” nghoid.
3. Tang” phang: lo” zi hang” ti” ti” nghoid ga: lha”.
4. Coidbaid ri hang” yhe: khyoid yu lha”.
5. He mhomyid: moo: goug nyhoug kha: myhoo’ du: bo.
5. Byencang” gyeing” ga: zigi khate” zi nghoid lha”.

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (15)

1. Zei: wa moo” z0o0” yi.

Myo, jid” coem” we’.
Myo, loem: phug we'.
Myo, jid” phang’ we’.
Myo, myeig myeig we’.

2. Dang: khoin” yi.
khyid: baid
byi: phyu:
Ihoo” nyau
byi: loem
bidgoo
3. Dang: Kang’ yi.

fu
fu”

Dang: vhu” - wimdo, Kuang Khyoo:

4. Makhoin”

Wimzo:
1-2-3-4-5 wimdo, dadu: shoug” myhed 0”
Ciwim yoomo nhang: kaid la”

Nga” da’ lo, moo paid yoomo nhang: kaid o0”.

5. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

Jhau” Being: (16)

1. Zei: wa moo0” z00” yi.

Byi: void we’.
Lhootung” void we’.
Misham void we’.

Byi: kyin” kyin” we’.

Byi: khyoid we’.

Khyid: baid zhung” we'.
Khyid: baid khyoid we'.

2. Dang: khoin” yi.
lung

jham”

yhoeb nghui” nghui”
moug: vo

3. Dang: Kang’ yi.

boo:
V0O:

Dang: vhu” - wimdo, Kuang Khyoo:

4. Tam” gyo: mhoomyid:
WIMDO, BOO” KYI:

Goolheing: yhoem: daloem: moo cougmoo” mi” tang: eigyug nyid da:. Danyid” rigi
voogung khyo” lang: ko’ pheig wa zheung: sham: ago”. Cougmoo” mi” tang: we’ bo
sham: lho: wimdo, kuang yhi: wa shid re” soin nyid ago”. Voogung byu yi gi wimdo,
kuang wa shid re” pung” yo’ joem” aja: ja: soin voin Iho: yhe: lo” nyid da:. Coug-
moo” myhi’ gi ayung” yoomo nya: zoo: gi sho’ wigi dage” anau so” yhi:. Nyangtu:
nyang: yhe: lo” ago”. Houg: yoomo zooshang: zoo: gi zoomyi: nu” yu yung” bang:
yo' kyeing” dakuang yen”. Wimdo, shau” myheig’ zi we’ zoomyi: nu” yi ri kyeing”
dakuang byid:. Je gyi: zi shau” myheig loug we’ nya: yhed rigi wimdo, amyheig kaid
byid:. Zoomyi: nu” yiri za: myheig kaid byid:.

Houg: lho: zooshang: zoo: nya: myhi' gi nya: zoo: ri ge jheddab zi nghoid
yoomo nya: zoo: voem: lo zoo: wa shidre” wimdo, myoboo” yo’ xoin” thung” thung”
voem: yhung soin to” Iho: lang” nyid. Myen” thang: ju” ri yuggi nu” gi nyang: wim-
do, myheig kaid byid: bang: da” yhoem: khyoo: dayhoem: bain thang: dayhoem:
cang vang ri dayhoem: moo: we’ nyang: ri alhoem: khi: lang” khoem” te: myhed”
to”. Thang: dayhoem: doem: yhe: ri we’ khoem” Ihoem: myhed” Iho: te: re” jau”
yu” kaid. Alhoem: khi: lang” gi nyang: gye sho’ ziyo’ yhoem: khyoo: avoem” phang:
loo” loo:. Yhoem: avoem” phang: yoomo voogung yam mo seiggam dagam vhoo:
moo: yhe: ngau nyid. Zooshang: zoo: nya: myhi’ gi voem: bain yhung Iho: nya:
zoo: ri lang” nyid. Nghoid loug we’ zooshang: aloo. Hau: yoomo cougmoo” gi day-
hoem: bain thang: dayhoem: nya: zoo: ri cang sho: wigi yhoem: khang” moo” mo
nga” zoo: anyid la’ ga: cang myid: yen”. Nghoid loug we’ amyang. Da joyoo bain da
joyoo cang sho: ri seiggam vhoo: moo nya: zoo: ri yhe: myang lang” yhoem: khy-
00: shu” lo. Hau: lho: yhoem: moo voem: nyeing” za: lo” shu” zo:. Nya: zoo: gi
myid nheigloem: moo nung myid yo” ziyo’ ngau byid: gyo”. Houg: su” yoomo
yhoem: seing: nya: yhid ayung” nghoid loug we’ jheddab ca”.

Dang: myid:

1. Voogung byu vyi ci: koid’ 1a”.

2. Cougmoo” mi tang: kha: khyoo: bo, yhe: la”.

3. Wimdo, kuang wa shid re” ce: noem ci: ca” |ha”.

4. Nya: zoo: gi wimdo, ri hang” jhang kaid byid ga:.

5. Nya: zoo: gi nheigloem: yang” la”.

6. Cougmoo” myi gi: nya: zoo: ri kha: su” koid byid Ia”.

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

32



Jhau” Being: (17)

1. Zei: wa moo0” z00” yi.
Ngau we’. Angau ga:.

Yi zoo: byoem: we’.

To” myhed we’. A to” myhed ga:.

Yi we'.

2. Dang: khoin” yi.
Danyid”

Eignyid”

soobain nyid”
3. Dang: Kang’ yi.

VU,
loo:

Dang: vhu” - Nghang” Pho Khyoo:
4. Xo’ mhoomyid:

Mei: Voin

5. Nyang: tu: nyang: |hid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

6. Makhoin”

Nug, Poeb’
(Nga” yhed xoin” thung” gye zoo: ngham”
Nug, cab’ jhau lho: thug’ boin: xang)2x
Nug, poeb’ poeb’ Iho: nug, jhen: jhen:
Nug, yo, yeing yo” nug, poeb’ Iheug’

Nug, kyug lazei” thung” gye zoo: nau.

Jhau” Being: (18)

1. Zei: wa moo0” z00” yi.

Kid” khyoo: khyid: khyo” so” yhi: we’.
Jung khyoo: tang” yhi: we'.

Khoem” khyoo: thu’ loo” we'.

2. Dang: khoin” yi.
moidzoo: - moidzoo: kya:
voem: bain

voem: keig

lo, boid cu’

3. Dang: Kang’ yi.

lo,
goo

Dang: vhu” - Nghang” Pho Khyoo:

4. Tam” gyo: mhoomyid:
Lazei”

Goonham’ dalheing: ri yoo phoin” daloem: moo Mei:- Lazei’- Khool-
ham” — Jhungkoo- Phashoem: sho” to” ga:. Byang gain ju” bye: yoo-
mo Mei:- Jhungkoo- Phashoem joem ri yooseing: yigi re” voin loo”
bye: ga:. Lazei” yo' Khoolham” za: yoo phain” moo: dajo, nyid shi”
ga:.

Yooseing: yigi voogung moo gug, seig zoo: pui: koid nyid boem
ga:. Khoolham” gi: Lazei” ri tid ga:. Lazei” nang gi nga” tho’ mo je nge
houg yoomo aseing: gi ngoori shi” re” shu” loo” zi bye: ga: tid. Lazei”
gi nheig khyeing tung” myo, jid” ri Iheinglheing: Iheinglheing: koid nyid
ga:. Lazei” doem tid zigi aca” byencang” Khoolham” ngoo rigi
nyangnu” vho: uri re” shu” goo” baja” ga: tid.

Hau: da” uri yooseing: gi byencang” yi yo’ tang” go” re” ga:.
Ciwim gari gug, seig zoo: pui: moo Lazei” xoin” thung” thung” ca” ga:
yoophoin” khyoo: tang” go” re” zi nghoid ga:. Houg: Iho: zei: jo, da”
Lazei” dangain” ri re” phyo, loo” khare” ga:. Lazei” gi gye pyo: ziyo’
cang loo” bye: ga:. Khoolham” gi myo, doid, mo” zi cang yu” kaid ga:.

Dang: myid:
1. Yoophoin” moo ce: ja: ja: jo, ga:.
2. Yooseing: xangshi” ci: loo” da” zi ce: ja: nghoid.
3. Yoophoin” moo deing kho da” zigi ciyo’ cinghoid Iha”.
4. Yooseing: yigi voogung moo ci: koid nyid ga:.
5. Gug, seig zoo: pui: moo ce: ja: ca” ga:.
6. Lazei” yo’ Khoolham” ce: ja: shi” re” yu loo” ga:.

5. Nyang: tu: nyang: |hid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’
jhoug” wa.

Jhau” Being: (19)

1. Zei: wa moo0” z00” yi.

Tu: xue: too” we'.
Mug! too” we’.
Doin: shui” we'.
Joyoo thid we’.
Phang’ too” we'.

2. Dang: khoin” yi.
agyi: - angi - alaid
amyhang: - anyhoem:
Xu: - gyi”

leung” - sheing:

3. Dang: Kang’ yi.

joo

PoOo

Dang: vhu” - Myhi’ Phoo’ Jhedmyid

4. Dang: Khyang”
Gaja Bye:

Nga" yhid khu: myhu:

Z0o: shang: nu"

Noug" caug: shoug lho:

Gyi: loo bye:

Da zain eig' zain

Soem™" myid: zain

Phaji" ju: yhi:

Jhau" yo, jui"

Nga" yhed' je" ju"

Ngoo myid yu"

Je" ju" gyi: bye:

Gaja bye:.

5. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

Jhau” Being: (20)

1. Zei: wa moo0” z00” yi.
Dang: tid we’.

Z0” mo tid we'.

Yoem: kaid tid we'.

Sam: zoo: tid we’.

Nghoo: we'.

Makhoin” khoin” we’.

2. Dang: khoin” yi.
nham’

thain:

co!

tho’

atho’

3. Dang: Kang’ yi.

yo0
yi:

Dang: vhu” - Myhi’ Phoo’ Jhedmyid
4. Tam” gyo: mhoomyid:
Coug” Phoug: Phatang:

Goonham’ dalheing: ri gye sho” jhin: da: coug” phoug: da phatang: gi
voogung yam moo: yhoem: koid Iho: nyid. Nya: ba” gi sho” jhin: yoomo nya: zoo:
vho: da: lhu: ei” zi-byi: seig - Ihoo” seig a yo” gei byid: yoomo nya: zoo: gi nya:
ba” nyang: ri ajheddab: ga: myid kham zo: nyid. Houg: Iho: tid dang: we’ anau
tam” gyoo: ga:.

Danyid” ri nya: ba” gi shoo” beug yhi: ca” yoomo nya: zoo: ri hga” zoo:
alam” yen” lhe” nga” ba” shoo” beug yhi: wa lhe” ga: tid kho’ Iho: nya: ba” gi
shoo” beug yhe:. Nya: ba” thu’ lo” dadam ri nya: zoo: we’ thu’ lam” lo” wigi khy-
00: vhang: Iho: seyoo pung dakhyi moo ju” lo” ri zoloo: dadu: yo’ thung” shoug”
go” ga:. Nyang: gi gyug dain nyho: lho: tang” phang: da:. Nya: ba” gi nya: zoo:
nyho: zi shoug” gyo: lang” tang” re”. Nya: zoo: gi seiggam moo lo” phang: do,
nyid. Nya: ba” ju” re” lho: zoloo: ri myang lang” myino, dab da: myoo: khaid yo’
beug said pyam. Nyang: gi nya: zoo: ri amyang yoomo zoloo: ngaid said bye: la’
ga: jho: Iho: nheig kug ziyo’ thei” ngau nyid. Nya: zoo: gi seiggam dang khyo”
myang lho: dalheing: dam gyo” re” lho: nya: ba” jhang, lo” tang” po:. Nyang: gi:
aba” ngoo ri ajheddab ein: jho: Iho: tid dang: we’ atam” gyo: nyid yen” akhid”
nyid” mo ngoo tam” gyoo: loo wa ga: tid. Houg: Iho: nya: phatang: gi pyo: pyo:
za: zoloo: mang ri dang lho: yhoem: khyoo: doem phang: 1o ago” ga:.

Dang: myid:

1. Coug” Phoug: phatang: gi kha: te” jang” moo nyid ga:.

2. Nya: ba” gi shoo” beug yhe: uri nya: zoo: rici: dkho’la”.

3. Nya: zoo: gi nya: ba” ri khasu” ga” jho: nyid 1a”.

4. Nya: zoo: seyoo moo ci: yo’ thung” shoug” go” la”.

5. Nya: ba” gi zoloo: gi khasu” said la”.

6. Nya: ba” da” jheddab myid gi ciri yu” lho: se’ 1a”.

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (21)

1. Dang: Kang’ vi.

mi
lid:

2. Nu: gyoo: sam: zhang: being:.
mougsoug” pug phang’ thui:
vhukhug ko’ thui:
mougsoug” ceig thui:

Dang: vhu” - Yhoem: Khyoo:
4. X0’ mhoomyid:

Voo: Yhoem:

5. Nyang: tu: nyang: Ihid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

6. Dang: Khyang”

Se' Phau" Su
Goeb, goeb, ku: ku: so™ loo su:
Phaug" phaug" ga: da: su:
Phaug" phaug" shid' moo goeb, lho: so"
Se' phaug" su: gi: akyu" yo"
Nyid gi yab, gi gyi: lam wa
Byu nyid yo, moo bo" bang wa.

Jhau” Being: (22)
1. Dang: Kang’ vi.

aboo”
zam

2. Nu: gyoo: sam: zhang: being:.
gyo, toin: thui:
vu, myeing thui:
myang: myeing thui:

3. Nghab’ shid” zhang: being:.

Dang: vhu” - Yhoem: Khyoo:

4. Tam” gyo: mhoomyid:
Being” Lhoem: Akyu”

Voogung daloem: moo dizoug: damiyi nyid. Dizoug: miyi gi yoo” zoo: loug
we’ anghoid boin:. Nya: zoo: eig tang: ri khayhi’ yoo” zoo: loug we’ age nghoid
boin: yhoem: moo being” voo ri” lang” nyeing” za: ji ca” — gyid loem — fukhyab —
Z00: noem joem yo’ nyeing” za: being” tau ca” ga: jhau” mho’.

Nya: zoo: eig tang: we’ tam” gyo: lho: yhoem: moo nheigboo ludaid
— byencang” - sho” jhin: kyikhyeig bang: hang” ri” loug we’ dangain” bang: ri
zhung: shang’ ci: ca” aba” — ayhed ri khi: byid: ca” rhe” — hang” yo’ shoug” go”
nau ga: lo, zei: zei: - gyid loem fukhyab shoin: byid: - jo, da: zoo: noem zho” lho:
nyeing” za: ji being” Ihoem: de” ago” . Houg: yoomo hang” we’ yoo” zoo: yoo”
shug goo” baja” ga: main” kaid dang: tid nheig boo ludaid yi we’ gyi: ri” lang”
shu” vhu” da: nheig boo — zoug: ludaid bui” goo” wa ga: tid. Nya: eig tang:
phajhi” jhau” -moo0” zo0” jid: zoo” aja: ja; jhau” yhe: jang” moo: we’ loem: lug
yoomo nheig boo ludaid dangain” bang: gi lasi lajhang: phajhi” aja: ja: ri tid kyo”
khyoo” shid byid:. Nya: eig tang: ca” zi ri we’ dangain” bang: bo pang” bo thug
yoomo myab myab za: gye yoo” zoo: yoo” shug Iho: shu” vhu” she: zoug: ludaid
bue” lo ga:.
Dang: myid:
1. Dizoug: eigtang: gi nya: zoo: eigtang: ri khasu” ga: jhau” mho da:.
2. Dizoug: zooshang: tang: gi myhi’ phoo’ tid dang: ri khasu” tam” gyo..
3. Dizoug: miyi gi nya: zoo: eigtang: ri khasu” being” di” ca” ga: jhau” mho’ Iha”.
4. Dizoug: myiyi gi nyeing” za: being Ihoem: de” yoomo hang” we’ khasu” ga:
shamain” dang: tid lha”.
5. Dizoug: zooshang: eigtang: gi ce: akyu” yoomo myab myab shu” vhu” she:
zoug: ludaid bue” ga: lha”.

6 Nyhang” hang” we’ yhoem: moo re” being” voo ri khasu” koid ca” ga:
5. Nyang: tu: nyang: lhid” mhoomyid:- jung zoo: yi dang: vhu” yo' xo’
da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (23)
1. Dang: Kang’ vi.
mug,

nyab

2. Nu: gyoo: sam: zhang: being:.

xang: myeing thui:
zoloo: myeing thui:
Lanyhoug: myeing thui:

3. Nghab’ shid” zhang: being:.

Dang: vhu” - Tam” Gyoo: Ca” Khyhoo:
4. Dang: Khyang”

Se’ Phau” Su:

Goeb goeb ku: ku: so” loo su:

Phau” phau” ga: la’ yhe: yu” ge’
Phau” phau” shid moo goeb Iho: so”
Se’ phau” su: gi akyu” yo”

Nyid gi yab gi gyi: lam wa

Tam” gyo: cang’ pyeing asoo: yo”
Byu nyid yo, moo bo” bang wa

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

Jhau” Being: (24)
1. Dang: Kang’ vi.
ngo,

myoo:

2. Nu: gyoo: sam: zhang: being..

bajab myeing thui:

po0” myeing thui:

coidbaid myeing thui:

3. Nghab’ shid” zhang: being:.

4. Lhid” shid” zhang: being:.



Dang: vhu” - Tam” Gyoo: Ca” Khyhoo:
4. Tam” gyo: mhoomyid:
Bougkhyu: yo’ Layed

Danyid” ri: Bougkhyu: yo’ Layed gi zoo: noem shoo: dage” thu’ lo” ago”. Nya:
eig yo’ dung” bung daloem: moo: ju” ri: Layed gi: dung” bung tho’ khyoo: do, lo”.
Bougkhyu: gi: dung” bung khyid: moo: nyid Iho: byencang” Layed we”- nga” shed
re” we’ hug: mo zoo: noem khyoo’ byid: kaid we’ ga: tid. Layed we’ ge re” shed mo
ngoo zoo: noem khyoo’ byid: kaid wa- nang hau: joyoo mo dajhi’ phang: shu” byid:
we’ ga: tid. Bougkhyu: gi: ngoo aphang: shu” ca”- nang du” za: dadu” khyo, kaid
we’- ngoo Ihoem: myheug yu wa ga: tid. Hug: lang” Layed we’ nya: byencang”
Bougkhyu: ri dung” bung tho’ khyo” zoo: noem du” khyo, kaid byid: bye:.

Layed du” khyo, kaid da” zoo: noem ri Bougkhyu: Ihoem: myheug yu ga:
koid rigi myheug pyoid kaid Iho: bougkhyu: da” lo’ moo” cam” ri Layed khyo, kaid
da” zoo: noem ze re” zang” baid khyu’ khyo, pyam. Hug: lang” Layed gi dain wigi
lug, khyung: khoug: khyoo: phang: vang lo” Iho: Bougkhyu: lo, moo” cam” zang”
baid khyu’ khyo, khyoo: ri doem shau” myid yi nau Iho: yi za: 10” yi nyid. Layed gi
soung yi yoomo leing zeing: lang” yi nge sheing: loo” sho’ nyang: yi yoomo Layed
leing zeing: gi akhid” ju” sho’ jha” nge sheing: jo, zi nghoid. Lug, khyung: moo: we’
nya: khyung:- nya: yhoem: khyo” jha” koid loung” nyid bye:.

Dang: myid:

1. Layed gi: dung” bung tho’ mo zoo: noem akhyo, kaid shi” ri: Bougkhyu: ri: khasu” ga:
tid.

2. Bougkhyu: gi Layed dang: atam” gyo: gang mo ci: bue” ga..

3. Layed ze dung” bung tho’ mo zoo: noem khyo, kaid ri: bougkhyu: khasu” bue” lo”.

4. Layed gi lugkhyung: khyoo: cikoid phang: gau”.

5. Layed leing zeing: nge Iho: sheung: zi ci: yoomo nghoid.

6. Layed gi phang: gau” tho’ re” gootu: ce: ja: koid ri je gi wa.

5. Nyang: tu: nyang: lhid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.
6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (25)
1. Dang: Kang’ vi.

mang”

byoo:

2.Nu: gyoo: sam: zhang: being:.

lamyug myeing thui:
kano, myeing thui:

gyuno, myeing thui:

3. Nghab’ shid” zhang: being:. 4. Lhid” shid” zhang: being:.

Dang: vhu” - Ngoo
4. X0’ mhoomyid:

Yung” Su: Ngoo

5. Nyang: tu: nyang: lhid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) Ihid” wa.

6. Makhoin”
Myid yu” ca”
(Lacid byumyu™ yi Lacid nu” yi we”

Nyhang” nya: lhid” cab mougsoug” ri

Yoem: kaid yhe: boem shang)®*
Yau: khe” da” khyoo: joem dangain” to” pyam lho:
Tung cid lhid” cab moo: yoem: kaid’ 10" wigi
Byu nyid da zhang gyi: sheing: Lacid nu” yi we”

Khanham’ we’ myid shoin” yhe: boem shang.

Jhau” Being: (26)
1. Dang: Kang’ vi.
maid

bain:

2. Nu: gyoo: sam: zhang: being..

nulei: myeing thui:
nu: myeing thui:

jid: myeing thui:

3. Nghab’ shid” zhang: being:. 4. Lhid” shid” zhang: being:.

Dang: vhu” - Ngoo
4. Tam” gyo: mhoomyid:
Tid Dang: Tam” Gyoo: Ca”

Voogung daloem: moo: Khoo” Cang” ga: da” yug gi zoo: dayug nyid.
Nyang: gi Bolibo” gye nau baid bui” we’ gye bue” ga:. Nghoid loug nyang: gi gyi:
bang: tid zi athei” nau tam” gyoo:. Gyi: bang: azoo: ga: zi zo:-ashug ga: zi shug-
ayhi: gari: yhe:. Danyid” ri nyang: nung” voogung mo bang: voomeing: zeing
moo: Bolibo” mi shi’ pui” bo vang wa shidre” nyang: ri we’ re” khe: ga:. Nyang:
we’ gye gau ziyo’ soin’ nyheing ga:.

Shago” pui” loo” wa da-eig nyid” daca” lo: da: uri Khoo” Cang” gi saike:
zhung: Iho: meing: lam” wa khyo” koid. Nya: yhed myang lang”( nga” zoo: saike:
zhung: Iho: meing: alam” nang nge’ we’ ngi shi”’-saike: we’ nyeing” za: ase’
zhung: shi”-khyoo: moo: saike: zhung: akhyoo” again we’ nyeing” za: ase shi’)
ga: tid. Khoo” Cang” gi: dajhi’ we’ atam” gyoo: looza: zhung: lam” thu’ loo”
khare”. Nyang: gi: saike: nyeing” za: ase zhung: shi” yoomo yhe: zhung: leing
ga:. Lo, we’ dashoid gyoug: khare”. Houg: yoomo nyang: gye baid nau da: bolibo”
shago” pui” moo: we’ ashau” bo vang loem” loo: ga:.

Khoo” Cang” we’( 0” ngoo gyi: bang: tid dang: atam” gyoo: yoomo ngoo myid gye
loem” da: bolibo” shago” pui” moo: ayo” bo vang loem”) ga: nung myid yo”. Hau:
thang: mo nyang: gi: gyi: bang: tid ziri: nyeing” za: tam” gyo: yhe: lo” ga..

Dang: myid:

1. Voogung mo bang: voomeing: zeing moo: ce: noem bo vang loem” wa ga.:.
2. Khoo” Cang” gi bolibo” shago” pui” vang wa ga: khasu” soin’ nyheing ga:.
3. Khoo” Cang” gi cenoem zhung: Iho: meing: lam” lo” ga..

4. Ce: yoomo saike: zhung: leing ga: Iha”.

5. Khoo” Cang” khasu” bue” Iho: bolibo” shago” pui” moo: ayo” bo vang lo-
em” ga: lha”.

5. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (27)
1. Dang: Kang’ vi.
yang

sang”

2. Nu: gyoo: sam: zhang: being..

mang” baid lang” khasu” myeing
gyidpung” baid myeing thui:

zeing baid myeing thui:

Dang: vhu” - Yoo Yhe:

5. Dang: Khyang”

Yoo
Ngame tung: yoo gye pyo: da..
Jhugyoo voin lho: re” we’ ga..
Nghang” pho’ nyoug: yu: myoo: sho’ sho”.
Thang: zain zoo: wa gug, sho” to”.
Kab baid myeing thui: ta’ ta’ ga..
Pheing” kyoug” ngho’ zoo: du: du: ga:.
Yoo gyoem: jhu” byab ngho’ tei” khyo,.
Ngho’ kyug xoin” thung” thung” zoo: kho’.

6. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

Jhau” Being: (28)
1. Dang: Kang’ vi.
shi”

she:

2. Nu: gyoo: sam: zhang: being..

khoolhang’ myeing thui:
lug, baid myeung thui:

teing baid myheung thui:

3. Nghab’ shid” zhang: being:. 4. Lhid” shid” zhang: being:.

Dang: vhu” - Yoo Yhe:

5. Tam” gyo: mhoomyid:
Sham: Shoin” Gyi: Sheing: Khyoo:

Dalheing: ri Amyoo: yo’ Acang” gi jung do, byencang” ga:. Nya: eigtang: gi nyang: voo nyang:
nyid da:. Acang” nyid voogung bang: gi gye sho” jhen: da” voogung nghoid da:. Voo byu yigi nyid
khang” nyid” kung: zoo: kung: shug Iho: nyid boem da:. Dayham” bang: gi sube” jhang’ moo cang’
kung: zo yen” boem da:.

Amyoo: voogung gi gye gyi: sheing: da” voogung nghoid da:. Dangain” bang: yoo” zoo: yoo”
shug boem da:. Nyangnu” gi gye pyo: sho’ nyid da” voogung nghoid da:. Danyid” ri Acang” gi
Amyoo: bang: voogung moo cang’ lo da:. Nyang: gi hau: voogung gye gyi: sheing: zi myang lang” gye
yu” mau” da:. Voobyu yigi gye pyo: khyo” nyid boem da:. Voogung gi gye” jham” ziyo’ shi” voo: shi”
loem cang: joeb jo, da:. Byu yi myoo: sho’ bang: gi nyangnu” voogung moo re” boem lho: ca” da:
ziri re” gei yu boem da:. Houg: yoomo nyang: gi Amyoo: ri myid: da:. Ciwim yoomo nanu” voogung
hid: su” gyi: sheing: nyid Ia” ga: myid:. Amyoo: gi zoo: kho’ yi jhang’ shu” lo” Iho: Acang” myid: da”
ziri myid: da:. Houg: mo kang: gyi: bang: zoo: kho’ yigi nyangnu” zei: lid: lo moo” zoo” ri  d kyo” da:.

Zoo: kho’yi d kyo” zigi ngoonu” voogung gyi: sheing: zigi asoo” daloem: gi sham: shoin”
Iho: moo” zei: zi nghoid ga:  d. Lid: lo eig xi: zain ri ngoonu” voogung bang: gi dage” seigzoo: yo’
ashi” amyoug: zoo: ri dage” coem’ zhung” boem da:. Dangain” bang: dage” ge” moo” zoo” jid: zoo”
pang” go” Iho: coem’ yoem: kaid lo da:. Akhid” gi shid phyang” zhung” to” da” ashi” amyoug: gi
myheing loo bye: yoomo ngei sheing: vang ngei gi yugkhang” moo” yo” boem da:. Sube” voo mo
bang: re” Iho: gei boem yoomo ngoonu” ngei sheing: yo” zi nghoid ga: d da:. Houg: yoomo nanu”
voogung we’ gyi: sheing: zi bui” noug lang” gi sham: shoin” Iho: moo” zoo” jid: zoo” coem’ zei: ge’
ga: jhu: yhi: byid: kaid da:.

Dang: Myid:
1. Amyoo: yo’ Acang” gi khasu” si go” la”.
2. Acang” voogung gi ci: bue” ga: Iha”.
3. Amyoo: voogung bang: gi kha: te” da: bang: nghoid da..
4. Ciwim yoomo voogung gi gyi: sheing: ga: la”.
5. Ce: ja: zei: yoomo Amyoo: voogung bang: gyi: sheing: ga: la”.
6. Acang” ri zoo: kho’ yi khasu” jhu: yhi: byid: kaid da:.

6. Nyang: tu: nyang: Ihid” mhoomyid:- jung zoo: yi dang: vhu” yo’ xo’ da: vho: solhoo: soi” wa (angh)

lhid” wa.

7. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (29)

1. Dang: Kang’ yi.
ngei
keing”

2. Nu: gyoo: sam: zhang: being..

mougsoug” khyab shid thui:
gam youg: yo’ mougsoug” khyeing” thui:

lug, khu' ko’ thui:

3. Nghab’ shid” zhang: being:.

¥



Dang: vhu” - Lashab Shi” Khyoo:
5. X0’ mhoomyid:

Lashab Shi”

6. Nyang: tu: nyang: lhid” mhoomyid:- jung zoo: yi dang: vhu” yo’ xo’
da: vho: solhoo: soi” wa (angh) Ihid” wa.

7. Dang: Khyang”.

Lashab shi” lashab shi”

main main sang” sang”

z0: boem shang

z0: yu” bye: bang:

doem zoo: nau

gung du: suid” yoem: gye yung” lo.

Jhau” Being: (30)
1. Dang: Kang’ vi.
Kyi:

ngau

2. Nu: gyoo: sam: zhang: being..

gamgu nyang: cang” baid myeung thui:
tangkhug ri lo, yo’ baid ri khasu” myeing

lo, baid baid ri khasu” myeing

3. Nghab’ shid” zhang: being:.




Dang: vhu” - Lashab Shi” Khyoo:

5. Tam” gyo: mhoomyid:
Gam Byid: Jeju”

Dalheing: ri A Bung: gi boem moug: mo nyoem” moug: khyoo: gyo” 10" ga:. A
Bung: gi bid noem yi ri jhung: shug byid: wa shidre lashab shi” myoo: sho’ voin
gyo” re” ga:. Lashab shi” gi boem moug: mo za: dajo, da” shi” nghoid. Akug gi dajhi’
thu: Iho: thain: da:. Akhoug: mo zoo: wa zigi nham’ nham'’ re lho: zo: ngham” da”
shi” nghoid. A Bung: gi lashab shi” voin lho: khyid: khyo” so” gyo” re” ga:. Khyoo:
laid moo Thang” Ihoo yo’ Gyu: gi myid: ga:. ( nang ci: voin nga” tang: zoo yoid daja:
khyalang” zhoo” we’ ga: tid lang”. A Bung: we’ nheig khyeig yoomo lashab shi”
zhoo” kho'’ ga:. Houg: Iho: dajo, yoo khyoo: doem ju” lang” Lamyug yo’ shoug”
go” ga: . Lamyug ri we’ jhung: shug khyo” dajhi’ byid: kho’ ga:. Houg: |ho: dajo, yoo
moo doem ju” lang” voem da matang” yo’ shoug” go” ga:. Voem gi zoo gye yoid
Iho: leing jhang” to” ga:. Abung: gi nheig yu” khyeig yoomo nyang: ci: da” lashab
shi” ri byid: zho” ga: Voem matang: we’ jeju” so” ga: tid lho: phajoid mo jhung: shug
dakeig byid: kaid da:. Houg: Iho: nyang: gi nyoem” moug: moo ju” re” bye: da:. Hau:
deing da” lashab shi” ri bidnoem yiri cang’ byid: ga:.

Voem matang: byid: kaid da” jhung: shug keig ri pei: yu” ri sheing: keig
nghoid jo, ga:. Houg: yoomo nyang gi gye gau ziyo’ yhe: oung” Iho: ziyoo jonu” gei
Iho: boem moug: khyoo: doem do, loo” bye: ga:. Nyang: gi ziyoo myoo: sho’ gei
voin do, lo ziri ynoem: kyoo” yi re” yu” ga:. Nyang: we bui” bye: da” khyoo: ri ri”
bang: dangain” ri tid kyo” ga:. Nyang gi sube” ri nyang: yo” zi gam byid: yoomo jeju”
yo” zi nghoid ga: tid da..

Dang: myid:

1 A Bung: gi kha: moug: mo byu nghoid la”.

2. A Bung: gi ci: voin Iho: nyoem” moug: khyoo: gyoo” re” ga..
3. A Bung: jhung: shug hang” byid: la”.

4. Hang” bi” jeju” boin: jhung: shug doem byid: |a”.

5. Boem moug: khyoo: ziyoo gei do, |0” ri hang” re” yu” ga..

6. Jhung: shug: byid: ziri nang khasu” yo” myang la”.

6. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

7. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (31)
1. Dang: Kang’ vi.
moid

Oug"

2. Nu: gyoo: sam: zhang: being:.
moug: vo ri khasu” myeing
lid moid ri khasu” myeing

uglid hau ri khasu” myeing

3. Nghab’ shid” zhang: being:.

4. Lhid” shid” zhang: being:.

Dang: vhu” - Shi” Coug: Shi”
5. Dang: Khyang”

Shi” Coug:
Shi” cang: joeb, .
Ngoo vho: zigi shi” coug: ga..
Nam: pyo: zoo: ngham” shi” coug: lhe”.
Shi” coug: zo: ri gye cau: lhe”.
Shi” coug: zo: ri yoem: bo lhe”.
Shi” yeing phyo’ phyo, gye zo: ngham”.

Gungdu: suid” shoo” ni shi” pain”.

6. Nyang: tu: nyang: lhid” mhoomyid:- jung zoo: yi dang: vhu” yo’
X0’ da: vho: solhoo: soi” wa (angh) lhid” wa.

62



Jhau” Being: (32)
1. Dang: Kang’ vi.

tei”
hanggoug”

2. Nu: gyoo: sam: zhang: being..
moug: gung: gung: lang” khasu” myeing
moug: Ihab myeing lang” khasu” myeing

luggo, ri gyid moo du” khyo, ri khasu” myeing

3. Nghab’ shid” zhang: being:.

Dang: vhu” - Shi” Coug: Shi”

5. Tam” gyo: mhoomyid:

Shi” Coug: Shi” Akyu”

Bi: Moin ri subi” gye yung” ga: tid ago”. Yu” kaid ri yung” nyang: we’ gye
yung” zi nghoid da:. Nyang: gi khanham’ we’ gyeing: gyeing: lhoo’ Ihoo’ se nyid da”
zoomyi: nghoid ga:. Yang” zain: khyoo: we’ nyang: cang Iho: Lazoo: lashug ri we’
Ihed Iho: zoo: shug da:.

Bi: Moin suid” shoo” nishi” nilang: pain” gye yung” da:. Nghoid loug:
yhoem: kyoo” cang” Bi” Laid, gi zoomyi: ga: loug we’ zhang” zhang” yang yang
abui” ngung: ngung: kyug kyug re zi nghoid da:. Bi: Laid, gi lazoo: lashug ri nyeing”
azoo: alhed zid” nghoid da:. Shi” cang: joeb we’ nyang: avhoo: nghoid da:. Bi: Laid,
nyang: Bi: Moin ti” gi gye yung” nau zi nghoid. Bi: Moin khasu” koid lho: yung” nyid
ziri nyang: yhe: myid: wa nghoid ga: myid nyid da:.

Danyid” rigi Bi: Moin yo’ Bi: Laid kid” gei dage” shau” yhe: ga:. Bi:
Laid gi nyid” gung zoo: wa moug kyug joem ri gei da:. Bi: Moin gi shi” aja: ja: yo’
shi” coug: myoo” sho’ ri gei ga:. Bi: Laid gi nang houg myhoo’ shi” coug: cikoid wa
ein: myid: ga:. Bi: Moin gi: ngoo shi” coug: gye vho: - gye zoo: nau ein: tid ga:.
Shi” coug: zoo: lang” za: nga” suid” shoo” yung” zi danghoid. Hougsu” yoomo ngoo
shi” coug: da gei ga: tid kyo”.

Houg: lang” Bi: Laid we’ yung” noug yoomo shi” coug: gei da:. Nyid”
khang” nyid” Bi: Laid we’ shi” coug: gei zo: gang mo suid” shoo” yung” loo bye:
ga:. Shi” coug: zo: da” akyu” yoomo nghoid ga:.

Dang: Myid:

Bi: Moin yo’ Bi: Laid hang” je yung” ga:.

Bi: Moin gi khasu” nyid yab ga: Iha”.

Nyhung: nyhung: kyug kyug re zigi hang” lha”.
Bi: Laid gi ce: ja: gei ga:.

Bi: Moin gi ce: ja: gei.

Bi: Laid ciwim yung” lo ga: Iha”.

oubhwnE

6. Nyang: tu: nyang: lhid” mhoomyid:- jung zoo: yi dang: vhu” yo’' xo’

da: vho: solhoo: soi” wa (angh) lhid” wa.

7. Shid jhoug” being: mo makhoin” (angh) dang: khyang” xo’ jhoug” wa.

64



Jhau” Being: (33)

1. Dang: Kang’ vi.
teing”

khoo”

2. Nu: gyoo: sam: zhang: being..
teing baid thui:

VU, voem: zoo: thui:

3. Nghab’ shid” zhang: being:.

4. Lhid” shid” zhang: being:.

. Dang: vhu” - Gug, Seig Zo: Khyoo:
5. X0’ mhoomyid:

Gug, Seig Zo:

6. Nyang: tu: nyang: lhid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) Ihid” wa.

7. Makhoin” Coung” Boem Shang’

Amyoug: ashi” cang: joeb yo’ (jeju)2 coung”
Gougnyhoug goug do: cang: joeb yo’
Jeju” coung” boem shang’

Nang we ri” we’ ngoo we’ loo wa
Gug, seig zoo: pui: moo nyhangnu”
Dangain” coem’ coung” boem shang’
Ngei sheing: jonu” cang: joeb’ yo’
Jeju” coung” boem shang.
Ung: khoug: nheigloem:

Dangain” yo” jeju” coung” boem shang.

Jhau” Being: (34)

1. Dang: Kang’ vi.

joem”

gyo,

2. Nu: gyoo: sam: zhang: being..

bain: ni shi” gyo” myeing thui:
lamung shi” gyo” myeing thui:

gyidshab myeing thui:

3. Nghab’ shid” zhang: being:.

4. Lhid” shid” zhang: being:.




Dang: vhu” - Gug, Seig Zo: Khyoo:
5. Tam” gyo: mhoomyid:

Gug, Seig Zoo: Pui:

Goonham’ dalheing: ri myid nheigloem: gye phyu: Iho: subi” ri se pang” thug
ga: zi da yug, nyid. Bi: Yung” nyid da” voogung moo: gug, seig zoo: pui: koid wa
khyo” nyheung soin: nyid ago” ga:.

Bi: Yung” we’ yoo mo Mei: jhung: koo’ joem yhe: voin Iho: doem lo
da” khyoo: moo: Khokham da” gyizoug: yo’ shoug” go” ga:. Hau: gyizoug: gi Kho-
kham da” pyeing: dang: yo’ akhid” myen he: voogung ri ngoonu” re” phyo, zi
nghoid. Houg yoomo ne” yhoem: shid moo seiggam lo” zhung” too” we’. Ne”
yhoem: ri ngoonu” teung too” khoo’ wa ein: tid ga:.

Bi: Yung” gi: voogung goin” bang: da” jeju” yoomo ngoo dayo” nyid.
Da voogung goin” loid ca” ein: shau” myid ga:. Houg: lang” za” ngoonu” gug, seig
zoo: pui: yo” koid zi danghoid. Bi: Yung” gi: yhoem: khyoo: myab myab loo” lho: da
voogung goin” mo yhoem: moo: seiggam cang zhung” ga:. Seyoo mo seiggam yhe:
zain: lho: yhoem: moo: cang: zhung” zhung” koid ga:. Myen goin” koid nyid yoomo
Bi: Yung” nya: yhoem: ju” ri myung: we’ myung: yhoeb we’ yhoeb nau Iho: nya:
yhoem: moo: ashau” zhung” yhoeb myed lo” ga:.

Khokham gyi zoo: yi da voogung goin” seiggam zhung” to” zi myang
Bi: Yung” yhoem: ju” ri: seiggam azhung” too” yoomo mau” boem ga:. Ciwim
hidsu” koid ein: myid: ri da voogung goin” da” yhoem: jo, ca” nga” yhoem: daloem:
kyeing” ajo, rigi: ci: aca” ein: tid ga:.

Gyi zoug: gi nang da voogung goin” ri khyoid yu pang” thug yoomo
nang ri jhung: shug byid: wa ein: tid ga:. Voogung byu yi we’ Bi: Yung” ri gye jeju”
boin: nyid ago”. Gug seig zoo: pui: ri we' pyoo: pyoo: za: yo” koid boem bye: ga:.

Dang: Myid:

Bi: Yung” bang: voogung moo: ce: pui: koid wa soin: nyid lha”.
Bi: Yung” yoo moo ce: ja: yhe: voin ga:.

Khokham gyi zoug: yi voogung moo: ci: re” koid wa ga:.

Gyi zoug: gi yhoem: shid moo: ce: ja: zhung” nhang:.

Seiggam azhung” zi hang” yhoem: nghoid ga:.

Bi: Yung” bang: voogung moo: gug, seig zoo: pui: ayo” koid Iha”.

ok wnNE

6. Nyang: tu: nyang: lhid” mhoomyid:- jung zoo: yi dang: vhu” yo’' xo’

da: vho: solhoo: soi” wa (angh) lhid” wa.

7. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (35)
1. Dang: Kang’ yi.
khyeing:
cin:
2. Nu: gyoo: sam: zhang: being..

sui: ri moid lang” khasu” myeing
nu: khyoug: moid myheung’ thui:
khoem” myhid” thui:

3. Nghab’ shid” zhang: being:.

Dang: vhu” - - Myid Nheigloem: Yung” Ca”
5. Dang: Khyang”

Nheig Yung” Ung: Yung”
Yung” gyeung” nheigloem: boo su: gi
Bidnoem byencang: myoo: myoo: yo”
Nheigkhyeig jheddab myid we’ yo”
Pang” thug khyoo: moo: nyang: yoem: kaid
Athoug” akhyoug: nheig myid ri said
Nyang: ri ajhed zi hang” we’ aboo

Gyi: sheing: khyoo: moo: nyang: so” lo”.

6. Nyang: tu: nyang: lhid” mhoomyid:- jung zoo: yi dang: vhu” yo’
X0’ da: vho: solhoo: soi” wa (angh) [hid” wa.

Jhau” Being: (36)
1. Dang: Kang’ vi.
lhid

yhung”

2. Nu: gyoo: sam: zhang: being..

vu, ri khasu” khe: [a”
gyo, ri khe: thui:

lakhuid” khe: thui:

3. Nghab’ shid” zhang: being:.

Dang: vhu” - Myid Nheigloem: Yung” Ca”

5. Tam” gyo: mhoomyid:

Thang” Lhoo Da” Nghang” Khyid: Yoo

Thang” Lhoo zoo: gi phyu: phyu: u u re yu” jheddab tung” yung” zi nghoid. Byen-
cang” ri nheig khyeig bo pang” bo thoug koid da:. Houg: yoomo nyang: ri hang” we’ gye
jheddab ago”. Thang” Lhoo gi nyang: vho: da” zoo: shug nyang: koid yu wa ga: myid nyid.
Ngoo gye vho: da” nghang” khyid: myoo: sho’ yoo” wa shidre khasu” koid wa la’ ga: myid
nyid. Nyang: gi khyam: khoug: mo myid jang ri du: khid nhau: da:. Hau: thang: ri nghang”
khyid: myoug: shi” sho: Iho: sho” kaid da:. Gye atung” myang” ri nghang” khyid: gam yi gye
gyi: loo bye: ga:. Thang” Lhoo zoo: gye myid pyo: nyid. Amyang” ri shoug” zoo: loo: wa ga:
myid gau nyid da:.

Ayam agei: mo byencang” yi we’ nyid” khang” nyid” re” mho’ zo: ga:. Hau: da” jang”
moo Gyu: Mang: no, we’ bo da:. Danyid” ri Mang: No, da” nya: myi: gi nghang” khyid: gye
zoo: nau ga: tid nyid da:. Houg: yoomo Mang: No, gi Thang” Lhoo jang” yhe: lho: nghang”
khyid: yhe: mho’ ga:. Hau: da: uri Thang” Lhoo’ gi nghang” gam boug: zoo: yoomo boug:
shid: cid” sain” to” ayo” zoo: shi” thang: soem" nyid” ga: lang” dage zo: ga: tid kaid da:.

Mang: No, nya: myi: gi nghang” khyid: coug: coug: zoo: wa ein: lang” nyid ga:.
Mang: No, gi nghang” khyid: boug: shid: cid” sain” to” age zoo: shi” ga: tid lo da:. Mang: No,
nya: myi: aloem” Iho: he: zigi Thang” Lhoo anau byid: yoomo mhau’ kaid zi danghoid ajang”
jang” yhe: mho’ yoomo abyid: zi danghoid ga: tid. Mang: No, gi hougsu” anghoid Thang”
Lhoo gi gye loem: lug, nheigbo su: danghoid ga: doem tid da:. Nghoid loug we’ Mang: No,
nya: myi: gi aloem” yoomo Mang: No, ri yhe: khau” loo we’ ga: tid kaid lang” Mang: No, we’
nya: myi: ri jneddab yoomo khoug” wa khyo” yhe: lo” ga..

Mang: No, gi afu’ ri ngaid pyam’ Iho: akhyid: ri yu yu kaid nyid ga:. Eig loem: shi” da
yo” du: ri Mang: No, shid: loo” khari” bye: da:. Soung myang” loo yoomo nya: myi: cang’ re”
rigi Mang: No, shid: leung jo, zi myang da:. Houg: yoomo nyang: gi nung myid yo” ziyo’
atho’ tid myid kug nyid bye: da:.

Dang: myid:

. Thang” Lhoo’ gi kha: yhang: te” su: nghoid da:.

. Nyang: vho: da” zooshug gi ci: nghoid la”.

. Thang” Lhoo’ ce: noem ri sho: ga: la”.

. Nghang” khyid: je re” mho’ zo: zi hang” nghoid la”.
. Nghang” yoo moo ce: ja: sain” to” ga..

. Gyu: Mang: No, ciwim lo” ga:.

OO, WN PR

6. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (37)
1. Dang: Kang’ vi.
yhang’

myhug

2. Nu: gyoo: sam: zhang: being..

dang” geung” thung” thui:
yoyhi: myeing thui:

khyam: khid thui:

3. Nghab’ shid” zhang: being:.

N2
.
™
F
-
e
g
o
-
e
.
-
-
o
S
»
-
-

1 I;l I' I
sty "
{l )

I
~
-
~
-
~
-
~
-

il ]
s
~—
-

~—
-
a8
-

73



. Dang: vhu” - Jhung: Shug Byid:
5. X0’ mhoomyid:

Jhung: Shug Thid

6. Nyang: tu: nyang: lhid” mhoomyid:- jung zoo: yi dang: vhu” yo’ xo

da: vho: solhoo: soi” wa (angh) Ihid” wa.
7. Makhoin”

Khrismaid (Christmas)
Ngei pyo: myid jham” Khristmaid ayo’ doem ju” loo bye:
Xangsu: byu dangain” pyo: thang’ da: Khristmaid
Gau yi ngei pyo: zi yo” khab’ yu shang.
Pyo: pyo: pyo: Khristmaid ju” ri pyo:
Ngei pyo: thang’ da” Merry Khristmaid 0”...

Jhau” Being: (38)
1. Dang: Kang’ vi.
ngho’
jhu:
2. Nu: gyoo: sam: zhang: being:.

myang: tang” thui:
sham: zain: thui:

nu: khaid thui:

3. Nghab’ shid” zhang: being:.

4. Lhid” shid” zhang: being:.

Dang: vhu” - Jhung: Shug Byid:
5. Tam” gyo: mhoomyid:
Jhung: Shug

Nab soin: bid xain” zoo” ri yu” kaid ri ngei pyo: myen jham” ziyo’ ngho’ mye-
ing yhen” myeing thui: shoug” gyo:. Bain: boo” cang: joeb we’ bo” yung” jo, ngei
pyo: Khrist mad ayo, doem ju” loo bye:.

Voin” Coug: da” myid moo: gye gau yi pyo: nyid abye: ciwim ga: ri byencang”
yi yo’ shoug” go” wa pyoo: wa jhung: shug thid go” wa ziri: nyang: myid nyid da:.
Nyang: gi: myhi’ phoo’ yoo” zo: da” zoomyi: nghoid yoomo ci: vhoo: ci: yo” yug,
nghoid da:.

Byencang” yi yo’ khrist mad moo: pyo: pyo: za: bo vang loem” Iho: pyoo: pui”
koid wa shid re myeing cang kuid: boem ago”. Voin” Coug: yu” kaid da: uri nyang:
gye jheddab da” byencang” Noug” Bain: myeing abo zi shoug” myang da:. Nya:
myid moo: gye angei apyoo: bue” loo” khare”.

Noug” Bain: gi myhi’ phoo’ ayoo” lo: da” coug” zoo: nu” nghoid da:. Yung” we’
yung” nheig bo loem: lug, da” zoomyi: zoo: nghoid. Nghoid loug khyid: zhung” ayoo”
yoomo nyang: gi byencang” yi yo’ pyoo: pui” avoem” cang nghoid da:. Hau: khyoo:
ri Voin” Coug: si lang” gye myid apyoo: bue” 0" da..

Voin” Coug: gi Noug” Bain: ri gye jheddab yoomo khyid: zhung” yung” yung”
zi dazoem” gei Iho: Noug” Bain: ri: Khrist mad jhung: shug’ khyo” yhe: byid:. Noug”
Bain: we’ gye pyo: gau yi ziyo’ Voin: Coug: byid: da” khyid: zhung” zhung” Iho: byen-
cang” yi yo’' Khrist mad pyo: pui” moo: bo yo” vang loem” bye: ga..

Dang: myid:

1. Voin” Coug: ciwim pyo: nyid ga:.

2. Byencang” yi cikoid wa shidre” myeing cang kuid:.
3. Voin” Coug: ciwim myid apyo: bue” 1a”.

4. Noug” Bain: ciwim pyoo: pui” anau cang’ ga..

5. Noug” Bain: ri jhung: shug hang” byid.:.

6. Nang byencang” ri jhung: shug abyid: yu” la”.

6. Nyang: tu: nyang: lhid” mhoomyid:- jung zoo: yi dang: vhu” yo’' xo’

da: vho: solhoo: soi” wa (angh) lhid” wa.

7. Shid jhoug” being: mo makhoin” (angh) dang: khyang” xo’
jhoug” wa.

Jhau” Being: (39)

1. Dang: Kang’ yi.
voeb

jhuang:

2. Nu: gyoo: sam: zhang: being:.
zooshang: ngau thui:

lhang: myu yu: thui:

3.Nghab’ shid” zhang: being:.

4. Lhid” shid” zhang: being:.

Dang: vhu” - Khristmaid Pui:
5. Dang: Khyang”

Khristmaid
Lid jham” myid jham” khristmaid ayo,.
Mangsoo nya zoo: khu: ri” bye:.
Byu yi ngei pyo: kangso’ gyung:
Yoboo yoo” mo, byu xangsu:
Yoboo khyoid su: Yesu ju”
Kangso’ gyung: khyoo: aseig doem khu: ca”
Mougkhung: mungdain: myid yung o”.

6. Nyang: tu: nyang: lhid” mhoomyid:- jung zoo: yi dang: vhu” yo’
X0’ da: vho: solhoo: soi” wa (angh) [hid” wa.

Jhau” Being: (40)
1. Dang: Kang’ vi.
nhoo:

vhoo”

2. Nu: gyoo: sam: zhang: being:.
modoo: myeing thui:
cu” pyang” gyo” myeing thui:

gug, baid thui:

3. Nghab’ shid” zhang: being:.

Dang: vhu” - Khristmaid Pui:
5. Tam” Gyo: Mhoomyid:

Khristmaid Pui: Yhe: Da” Khyoo:

Dalheing: ri voo xoug” yo’ voo seig’ ga: da” voogung eig loem: jo, ga:. Hau:
voogung eig loem: a gyoo: moo gyid lang zeing we’ jo, ga:. Gyid lang gi gyid gye
no, yoomo voo: zam daloem: nyham” to” ga:.

Dazain rigi vooseig’ doem: moo Khristmaid pui: koid wa yoomo voo xoug” do-
em: bang: ri ri” ge’ ein: khe: ga:. Byu myoo” sho’ bang: gi voo seig khyoo x’'mass
pui: yhi: wa khyo” soin nyid boem ga:. Hau: da: jang” moo: Nhoo: gye gyi zi da
yug, Nookhyab gye rua zi dayug, Lo, voo: gye rua zi dayug we’ bo ga:. Houg: bang:
soem” yug, yo' hang” we’ dage” anau yhi: nghoid ago”. Re” ji zilhang” avhoo:
nghoid ago”. Hougsu” yoomo voo seig khyoo: pui: nyang tu: nyang: yhe: loo” ago”
ga:.

Khristmaid pui: bain: lho: myen” thang: zoo” ju” loo bye: ga:. Dangain” mo,
yhoem: phang: bye: ga:. Voo xoug” doem: bang: we’ yhoem: phang: lo” ago” ga:.
Gyid lang yam moo: ju” ri zam gyau: jo, ziri myang lang” dangain” bang: dain boem
ga:. Khasu” koid yhoem: phang: boem zi la’ ga: myid ci’ nyid ago”. Gyid lhid xoug”
daloem: gi: jo, ga:. Nghoid loug hau: lhid gi: aduang: duang: bang” zi nghoid yoo-
mo hang” avoem” zhung: nghoid ago” ga:.

Hau: da: uri Nhoobung: Nookhyab rua yo’ Lo, voo rua soem” yug, ju” lo ga:.
Houg: lho: nyangnu” ri lhid yo’ ynoem: khyoo: shu” loo” wa ga: tid Iho: Nhoobung:
su: gi nhookhyid” yo' bang” da” jang” moo: jhed ga:. Lo, voo: rua su: gi: Ihid ku”
Iho: Nookhyab rua su: gi lid lo shoid khyoo: shu” lo” ga:. Voo byu yigi houg: bang:
soem” yug, ri ngoo nu” tid shoid da” ziri yoboo khyoid byid: ge’ ga: tid. Houg: lho:
jeu” we’ gye gyi: bye: ga: tid ago” ga:.

Dang: Myid:

Voo xoug” yo’ Voo seig agyoo: moo: cenoem jo, ga:.
Voo seig doem bang: ce: pui: koid go” ga:.
Khristmaid pui: yhe: zi kha: doem: bang: nghoid Iha”.
Byu soem” yug’ gi: khate” zi nghoid ga: lha”.

Gyid Ihid ri hang” shu” goo” lo” ga:.

Dayug, yo’ dayug, ge yu” ngi go” ga: rhe”.

ouhwNE

6. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

7. Shid jhoug” being: mo makhoin” (angh) dang: khyang” xo’
jhoug” wa.

Jhau” Being: (41)
1. Dang: Kang’ vi.
lanyhoug:

mhoo’

2. Nu: gyoo: sam: zhang: being:.

sham: pyab
sham: cam” baid thui:

sham: byang ko’ thui:

3. Nghab’ shid” zhang: being:.

4. Lhid” shid” zhang: being:.

81



. Dang: vhu” - Pyoo: Pui” So” Khyoo:
5. Xo’ mhoomyid:
Pyoo: Pui” Thu

6. Nyang: tu: nyang: Ihid” mhoomyid:- jung zoo: yi dang: vhu” yo’ xo’

da: vho: solhoo: soi” wa (angh) lhid” wa.

7. Makhoin”

To” Pyam’ Khoo’

Lid: loo bye: da ayo, ri

Lid: loo bye: da zain nyid ri

Doem myit boin: lang”

To” pyam” khoo” ca” ayo, ju” bye:
(Shid khyoo)* kangso’ gyung: khyoo:
Yang” zain nyid baja gau yi nyid baja”.

Kangso’ aseig yo’ nyhang” nu” xo’ yhi: shang’.

Jhau” Being: (42)
1. Dang: Kang’ vi.
zhab

pyab

2. Nu: gyoo: sam: zhang: being:.

zam
byam

nam

3. Nghab’ shid” zhang: being:.

Dang: vhu” - Pyoo: Pui” Thu
5. Tam” Gyo: Mhoomyid:

Malhoem Gye Pyoo: Bye:

Goonham’ dalheing: ri voogung daloem: moo gye nheig bo da” zoomyi: zoo: dayug
nyid ga:. Nya: myeing gi Malhoem ein: zi nghoid ga:. Nya: yhed - nya: ba” dang:
tam” gyo: lho: phajhi” ju: yhi: yoem: kaid su: nghoid ga:.

Danyid” ri nya: da” jung do, byencang” yigi pyoo: pui: thu’ wa khyo” sham:
go” nyid ga:. Dayug gi shi” aja: ja: voin ri” wa ga: tid. Thang: dayug gi gyo, shoo”
yhung ri” wa ga:. Dayug, gi zo: ei” da” bid bain: ciyhang: aja: ja: qgei ri” wa ga:. Da
yug, gi voem: yhung voin wa ga:. Nya: nu” gye ve: jang” khyoo: modoo: yo’ loo”
wa ga: sham: go” nyid. Hau: ziri Malhoem shoug” gyoo: lang” gye bo cang loo” nau
da:. Nghoid loug we’ nya: yhed yo” nya: ba” cang nhang: zi anghoid ga: myid
apyoo: bue” nyid da:.

Khasu” koid ri pyoo: pui: khyoo: shau” cang wa la’ ga: myid soin: nyid da:.
Hau: khyoo: ri byencang” yi si lang” Malhoem ce: myid amyoo: - nang: ngoonu” yo’
yo” cang sho’ ngoonu” ne” yhed - ne” ba” ri re” tid byid: wa ga: tid. Byencang” yigi
Malhoem bang: yhoem: khyoo: yhe: Iho: amyeing” yhe: mho’ boem ga:. Malhoem
nya: yhed yo’ nya: ba” we’ voin: tang: so” yen” ge’ athoug” akhyoug: alhu: goo”
ga: doem tid kaid.
Malhoem atho’ tid pyoo: bye: ga:. Hougsu” yoomo nyangnu” dangain” bang:
Z00: noem aja: ja: soin voin modoo: zhoung lho: thu' loo” bye: ga:. Gyid yam
mhain” nu” yoomo Malhoem bang: phung: jikhoin” khoin” Iho: zoo: noem zo: -
amyang yu” da” joyoo joem ri cang yu” lho: gye: pyo: nyid boem ago”.
Dang: Myid:
1. Malhoem gi kha: te” da” zoomyi: zoo: nghoid ga: lha”.
2. Hang” da” dang: ri: tam” gyo: ga:.
3. Nya: byencang” yi khakhyoo: loo” wa ga:.
4. Malhoem ciwim myid apyoo: bue” nyid Iha”.
5. Malhoem nya: yhed yo’' nya: ba” ri hang” re” bo tid byid: Iha”.
6. Ce: ja: zhung: lho: pyoo: pui: thu’ ago” lha”.

6. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

7. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (43)
1. Dang: Kang’ vi.
pheing”
phyoo:
2. Nu: gyoo: sam: zhang: being..
pyaid
dain
main

3. Nghab’ shid” zhang: being:.

Dang: vhu” - Nyang: Gung Nyang: Kangso’ Dei
5. Dang: Khyang”

Yoem:

Ngoonu" zooshang:

Lhu: boem

Lasoeb' laloeb,

Acang: joeb,

Lhu: boem shang

Gung du: yang"

Ung: soo nheig loem:

Yo" da" yoem:

6. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

Jhau” Being: (44)
1. Dang: Kang’ vi.
xang:

xeung:

2. Nu: gyoo: sam: zhang: being..

phyu phyu ni ni
zid: zid: yang yang

kung” kung” keig keig

3. Nghab’ shid” zhang: being:.

4. Lhid” shid” zhang: being:.

Dang: vhu” - Nyang: Gung Nyang: Kangso’ Dei
5. Tam” gyo: mhoomyid:

Yhoem: Seing: Yoem: Yo’ Kangso’ Dayo” Dei

Dalheing: ri zoomyi: dayug gi gyo, khu: da:. Danyid” ri gyo, zeing dadu: gi
gyo, u khyo, Iho: vhoeb da:. Ayo, ju” lang” gyo, zoo: phug loo bye: da:.Hau: uri
zoomyi: zoo: gi gyo, khoem: khyoo: vang yhe: lho: gyo, u phug nyid ziri yhe: yu”
kaid. Hau: uri gyo, u dacab moo gyo, zoo: dadu: ayo” phug thu ri”” wigi lu: ziyo’
jhi’ jhi’ ga: myeing ngau ziyo’ ayo” phug thu ri” shi” nghoid da:.Hau: ziri zoomyi:
zoo: myang lang” nheig yu” khyeig ziyo’ gyo, u loem: ri yu lho: u kug ri shid
pyam’ byid: bye:. Daso’ myang” thang: ri gyo, zoo: gi shid: loo” khari” bye:.
Zoomyi: zoo: gi hau: zi myang lang” dain ziyo’ ciwim la ga: mau” nyid da:. Nyang:
gi (gootu: dayham” lang” ashid: ngoo phug kaid du: she dashid: - ngoo aphug
kaid ri lang” ashid: wa) ga: myid moug” zoo: nyid da:. Nyang: lu: Iho: kang: dei
ca” jang” moo pang” thug’ khyoo: dayham” gi agi nghoid da:.

Houg: yoomo nheig khyeig ein: zigi joyoo khang” moo” moo akyu” aboo
nghoid da:. Nyang: nyang: lu: Iho: gyi: sheing: wa jang” moo sube” pang” thug’
lang” nya: da” yoem: vhoo” gi noeb byug lo” da:. Gougnyhoug yo’ byu yi gi
nyang: nya: yoem: vhoo” yo’ moug: myid dang moo kang: so’ dei nyid ca” da..

Dang: myid:

1. Zoomyi: dayug gi ci: koid la”.

2. 2. Gyo, khoem: moo yhe: yu” kaid uri zoomyi: zoo: ciri: myang la”.
3. Nheig’ yu” khyeig Iho: gyo, u loem: ri zoomyi: zoo: khasu™ koid la”.
4. Gyo, zoo: gi ciwim yoomo shid: loo” khare” ga:.

5. Zoomyi: zoo: gi khasu” nungmyid yo” ga:.

6.. Hid: mo ci: yo” jhau” yu la”.

6. Nyang: tu: nyang: lhid” mhoomyid:- jung zoo: yi dang: vhu” yo' xo’

da: vho: solhoo: soi” wa (angh) lhid” wa.

7. Shid jhoug” being: mo makhoin” (angh) dang: khyang” xo’ jhoug” wa.

Jhau” Being: (45)
1. Dang: Kang’ vi.
Xue:
lakhuid”

wimdo,
2. Nu: gyoo: sam: zhang: being..
laboo” moid thui:
zanggyung myeing thui:
nu: ma thui:

3. Nghab’ shid” zhang: being:.

4. Lhid” shid” zhang: being:.

. Dang: vhu” - Zain Thid Khyoo:
5. X0’ mhoomyid:

Ngoonu” Zain Thid

6. Nyang: tu: nyang: lhid” mhoomyid:- jung zoo: yi dang: vhu” yo’' xo’

da: vho: solhoo: soi” wa (angh) lhid” wa.

7. Dang: Khyang”

Ngei Ngei Pyoo: Pyoo:

Myo, jid" gi shau™ myang yu

Nu: khyab' gi shau" gyo: yu

Nhoo: mo gi so' she: yu

U" nug, gi yo" xoem" yu

V1,(Ngei ngei pyoo: pyoo: moug soug" jhau™)2
V2,(Ngei ngei pyoo: pyoo: lo, baid, bai,)2 fine

Jhau” Being: (46)
1. Dang: Kang’ vi.
rediu:
rheing”
soid!
2. Nu: gyoo: sam: zhang: being:.
gyid myeing thui:
lamyug myeing thui:
jhu: myeing thui:

3. Nghab’ shid” zhang: being:.

Dang: vhu” - Zain Thid Khyoo:
5. Tam” Gyo: Mhoomyid:

ABa” Myab Myab Loo We’

Dalheing: ri A Coug: ga: da” zoomyi: dayug, nyid. Nyang: gi nya:
Yhed - nya: ba” yo’ dage” shau” nyid yoomo gye pyo: nyid da:. Xung”
thu’ loo yo, ju” lang” A Coug: nya: Ba” gyung: thu’ lo” ga:. Nya: ba”
gyung: thu’ loo” lang” yhoem: moo: nya: Yhed yo’ A Coug: za: da nyid
ga:.

A Coug: gi zain thid pui: moo A Yhed - A Ba” yo’ dage” bo vang
loem” nau nyid ga:. Nghoid loug we’ A Ba” gyung: thu loo” yoomo zain
thid pui: ju” ri aba” aju” loo abe ga: A Coug: myid myo: nyid.

A Yhed gi zain thid pui: moo: void wa byi: seig coeb byid:
to” bye:. Nghoid loug aba” aju” shi”. Zoo: pa” thung” wa shidre” gug,
nyang: cin: we’ thoung” too” bye:. Thang” we voin to” - bung: oug” we’
soin too” bye:

December ( 31 ) nyid” myen” thang: ri yhoem: shid vang”
khoem” moo yu” kaid ri A Ba” doem lo ziri myang kaid ga:. A Coug:
atho’ tid pyo: nyid bye: ga:. Zain thid pui: moo A Ba” - A Yhed yo’ dage”
pyoo: pyoo: za: bo shau” loem” bye: ga:.
Dang: Myid:
A Coug: nya: ba” khakhyoo: l0” ga:.
Yhoem: moo: hang” nyid ga:.

A Coug: zain: thid pui: moo: khasu” bo vang loem” nau: ga: Ia”.
A Coug: ciri: myid myo: nyid ga:.
Nya: yhed gi: zain: thid pui: shidre” cisoin: too” bye: ga: lha”.

ok wh e

Zain thid pui: ju” ri A Coug: nya: ba” aju” loo la”.

6. Nyang: tu: nyang: lhid” mhoomyid:- jung zoo: yi dang: vhu” yo’' xo’ da:

vho: solhoo: soi” wa (angh) Ihid” wa.

7. Shid jhoug” being: mo makhoin” (angh) dang: khyang” xo’ jhoug” wa.

